
Shri Mahaganapati Panchashloki

શ્રીમહાગણપતિપઞ્ચશ્લોકી

(હરિહર શર્મકૃતા)
શૂરારિસોદરમુદારાનનં મુનિભિરારાધિતં ગણપતિં
તારાધિપાભરણમારારિ શૈલતનયારામમાગમનિધિમ્ ।
નારાયણામરપુરારાતિપઙ્કજ ભવારાધિતાઙ્ઘ્રિયુગળં
સ્મેરાનનં નિખિલઘોરાઘશાન્તિકરમારાધયામિ સુમુખમ્॥ ૧॥
વેદાગમાદિનુત-ખેદાપહારિભવ-ભેદાપનોદનિપુણં
પાદાનુરક્તનિજ-પાદાપવર્ગશુભ મોદાદિદાનનિરતમ્ ।
ભેદાપહારિશુભવેદાગમાદિગુરુપાદાદિ શઙ્કરનુતં
સૌદામિની સુષમ વેદાગમાદિરસ નાદાત્મકં હૃદિ ભજે॥ ૨॥
વન્દારુવૃન્દવરસન્દાયકં કુટિલબૃન્દાર્ત્તિનાશનપટું  
વૃન્દાટવીનટન-વૃન્દામનોરમણ-નન્દાત્મજાર્ચિતપદમ્   ।
બૃન્દારકેશમુનિ વૃન્દાભિષિક્તશુભમન્દાકિનીજલતનું
કુન્દારવિન્દસુમ -વૃન્દાર્ચિતં   દનુજવૃન્દાન્તકં હૃદિ ભજે॥ ૩॥
માનાભિમાનમદ પાનાદિમોહિત જનાનાપ્ય સદ્ગુણનિધિં
ધ્યાનાસનાનશન-માનાદિ હીનયમ-મૌનાપ્ય મોદકકરમ્ ।
વૈનાશિકાદિમદ કીનાશભીતિહર દીનાનુકમ્પિચરણં
માનાતિગં નિખિલમાનાવલમ્બમુપમાનાતિગં હૃદિ ભજે॥ ૪॥
કાલાતિઘોરભયતૂલાનલં શિશિરબાલાર્કકોટિરુચિરં
કાલાતિગં હૃદયશૈલાધિરાજતનયાલાળિતં ભજ સદા ।
બાલામૃતાંશુયુત ફાલાખિલાગચલ મૂલાખ્યધામનિલયં
હાલાહલાભરણ બાલાઙ્ઘ્રિપઙ્કજમમૂલાન્તમાદિમગુરુમ્ ॥ ૫॥
સમસ્તજગદાધારઃ સચ્ચિદાનન્દ વિગ્રહઃ ।
સુમુખઃ પાતુ માં દીનં સંસ્તુતઃ શ્લોકપઞ્ચકૈઃ॥ ૬॥

1



શ્રીમહાગણપતિપઞ્ચશ્લોકી

ઇતિ હરિહરશર્મકૃતા શ્રીમહાગણપતિપઞ્ચશ્લોકી સમ્પૂર્ણા ।

